
				இப்பக்கம் மெய்ப்பு பார்க்கப்படவில்லை
கற்பியல் அதிகாரம் 126

பரிந்து அவர் நல்கார் என்று, ஏங்கி, பிரிந்தவர் பின் செல்வாய், பேதை-என் நெஞ்சு ! 124& அன்பாக உறவு கொண்டவர் வந்து, உனக்கு இன்பம் தரவில்லையே என்பதற்காக, பிரிந்து சென்ற அவர் பின்னே ஏங்கித்திரிகிறாயே, இது அறியாமை அல்லவா?

உள்ளத்தார் காதலவர் ஆக, உள்ளி நீ யாருழைச் சேறி?-என் நெஞ்சு ! #249 நெஞ்சே! காதலர் உன் உள்ளத்துக்குள்ளேதான் குடியிருக்கிறாரே! அப்படியிருக்கும், அவரைத்தேடிக் கொண்டு நீ எங்கே போகிறாய்? துன்னாத் துறந்தாரை நெஞ்சத்து உடையேமா, இன்னும் இழத்தும், கவின். 250 நம்மைச் சேராமல், பிரிந்து சென்ற காதலரை, இன்னும் நெஞ்சத்தில் வைத்துக்கொண்டே ஏங்கியிருந்தால், உறுப்பு நலன் கெட்டதோடு உடல் அழகும் இன்னும் கெட்டுப்போகும்.

126. நிறை அழிதல் (தன் எண்ணங்களை அடக்க முடியாமல்

வெளியே கூறுவது) காமக் கணிச்சி உடைக்கும்-நிறை என்னும் நானுத் தாழ் வீழ்த்த கதவு. 1251 பெண்களுக்கு இயல்பான நாணம் என்னும் தாழ்ப்பாளோடு கூடிய கதவை, காமவேட்கை என்னும் கோடரி உடைத்து விடுகிறது.

காமம் என ஒன்றோ கண் இன்று! என் நெஞ்சத்தை யாமத்தும் ஆளும், தொழில் 1252 காமம் என்று சொல்லப்படுகிற ஒன்று, இரக்கம் இல்லாமல், நள்ளிரவிலும் என் உள்ளத்தை அடக்கி ஆட்சி செய்கிறது. 264

